
Ed. 51. Frumvarp til laga
um húsaleigu.

Frá allsherjarnefnd.

1. gr.
Óheimilt er að hækka leigu eftir húsnæði, hverskonar sem er, frá því, sem 

goldið og umsamið var, þegar lög þessi öðlast gildi. Þó er heimilt að hækka, eftir 
mati, leigu eftir húsnæði, sem af sérstökum ástæðum hefir verið leigt lægra en sam-



bærilegt húsnæði á þeim stað (kaupstað, kauptúni eða sveit). Verði hækkun metin 
á leigu, kemur hún til framkvæmda, er leigjendaskipti verða, eða frá þeim tíma 
er húsnæðið gat orðið laust fyrir uppsögn, hefði uppsögn verið heimil.

2. gr.
Leigusala er óheimilt að segja upp leigusamningum um húsnæði, nema hann 

þurfi á því að halda fyrir sjálfan sig eða vandamenn sína. Þó heldur leigusali 
óskertum rétti sínum til þess að slíta leigumála vegna vanskila á húsaleigu eða 
annara samningsrofa af hálfu leigutaka.

3. gr.
Nefnd sú, sem skipuð hefir verið í Reykjavík samkvæmt lögum um gengis- 

skráningu og ráðstafanir í því sambandi, gegnir störfum framvegis og nefnist húsa- 
leigunefnd. Eiga sæti í henni þ rír menn, einn tilnefndur af hæstarétti, og er hann for- 
maður, og tveir tilnefndir af ríkisstjórninni. Láti einhver nefndarm anna af störf- 
um, skipar sá aðili, er hefir tilnefnt hann, mann í hans stað. Ennfrem ur skal hæsti- 
réttur skipa einn varam ann og ríkisstjórnin tvo varamenn, og taki þeir sæti í nefnd- 
inni í forföllum aðalmanns þess, sem þeir eru tilnefndir varamenn fyrir.

Úrskurð má því aðeins kveða upp, að allir nefndarmenn séu á fundi og taki 
þátt í atkvæðagreiðslu, og getur þá varam aður komið í stað aðalmanns. Afl at- 
kvæða ræður úrslitum  máls. Heimilt er nefndinni að kalla málsaðila á sinn fund 
og krefja þá upplýsinga um ágreiningsatriði. Þóknun nefndarm anna greiðist úr 
ríkissjóði.

4. gr.
Skylt er að leggja fyrir húsaleigunefnd til samþykktar alla leigumála, sem 

gerðir eru eftir gildistöku laga þessara. Skal nefndin gæta þess, að leigan sé ekki 
ákveðin hærri en hún áður var, sbr. 1. grein, og hefir hún vald til þess að úrskurða 
um upphæð leigunnar, ef þörf gerist. Þá er skvlt að láta nefndina meta leigu eftir ný 
hús og húsnæði, sem ekki hefir verið leigt áður, og er leigusala óheimilt að áskilja 
sér eða taka hærri leigu en nefndin metur. Ennfrem ur ber nefndinni að framkvæma 
mat það, sem um getur í 1. grein, og úrskurða um ágreining út af uppsögn á húsnæði 
samkvæmt 1. málslið 2. gr. Skjóta má þeim úrskurði nefndarinnar til dómstólanna, 
en hlíta skal honum unz dómur fellur.

5. gr.
Heimilt er leigutaka, telji hann húsnæði leigt óhæfilega hátt vegna ásigkomu- 

lags þess, að beiðast mats húsaleigunefndar á húsaleigunni. Eigi er nefndinni þó 
skylt að taka slíka beiðni til greina, nema leigutaki leiði líkur að því, að málaleitunin 
hafi við rök að styðjast. Meti nefndin leiguna lægri en umsamið hefir verið, skal 
l'æra hana niður í samræmi við matið, og gildir lækkunin frá 1. næsta m ánaðar eftir 
að matið fór fram.

6. gr.
Við mat á húsaleigu skal húsaleigunefnd kynna sér svo sem föng eru á allt það, 

er áhrif getur haft á leiguna, svo sem verð húsnæðisins, viðhald þess, ásigkomulag 
og legu, og taka jafnfram t tillit til húsaleigu almennt í sambærilegu húsnæði á 
þeim stað.

7. gr.
Utan Revkjavíkur skulu fasteignamatsnefndir gegna þeim störfum, sem með 

lögum þessum eru lögð undir húsaleigunefndina i Reykjavik, og haga sér í störfum 
sinum svo sem fvrir er mælt í lögum þessum um húsaleigunefndina.

8. gr.
Ef samið hefir verið um hærri leigu en heimilt er að taka samkv. lögum þess- 

um, skal sá samningur ógildur að því er fjárhæðina snertir, og er afturkræ ft það, 
sem leigutaki kann að hafa ofgreitt samkvæmt slíkum samningi.



9. gr.
Sá, sem áskilur sér hærri leigu en heimilt er samkv. lögunum, tekur við hærri 

leigu eða brýtur ákvæði þeirra á annan hátt, skal sæta sektum frá 5—2000 krónum.
Sektir renna í ríkissjóð. Með mál út af brotum á lögum þessum skal farið sem 

almenn lögreglumál.
10. gr.

Lög þessi öðlast gildi þegar í stað, og fellur þá jafnfram t úr gildi 7. grein laga 
frá 4. apríl 1939, um gengisskráningu og ráðstafanir í því sambandi.

Akveða má með konunglegri tilskipun, að ákvæði laga þessara taki til annara 
fasteigna en húsa.

Þegar ekki þykir lengur þörf fyrir lagaákvæði þessi, má fella þau úr gildi með 
konunglegri tilskipun.

G r e i n a r g e r ð .
Frv. þetta er flutt eftir tilmælum félagsmálaráðherra. E instakir nefndarmenn 

hafa óbundið atkvæði til breytinga á frv. — Frv. fylgdu svohljóðandi athugasem dir:
Ákvæði laga þessara eru að efni til mjög svipuð ákvæðunum i 7. gr. laga um 

gengisskráningu og ráðstafanir í því sambandi, er sett voru til þess að koma í veg 
fvrir hækkun á leigu eftir fasteignir vegna verðfellingar íslenzku krónunnar, en 
nokkru fyllri en i þeirri grein. Síðan nefnd lög voru sett hefir brotizt ú t stórvelda- 
styrjöld, og má því búast við aukinni dýrtíð í landinu, en búsaleiga er hér víðast 
hvar, a. m. k. í kaupstöðum og sjávarþorpum, þegar orðin svo há, að með svipuðum 
launakjörum geta leigutakar vart risið undir henni hærri. Þykir því rétt, vegna ófrið- 
arástandsins, að framlengja ákvæði um ræddrar greinar um óákveðinn tíma, með 
nokkrum breytingum, til þess að koma í veg fvrir frekari hækkun húsaleigu en 
orðin er. Er vafalaust, að húsaleiga mundi hækka, ef engar ráðstafanir væru gerðar 
til að halda henni niðri, vegna þess að óumflýjanlega dregur úr nýbyggingum af 
völdum ófriðarins.

Um 1. gr.
Ákvæði 1. málsliðs er að mestu samhljóða 1. málslið 7. gr. gengislaganna. Niður 

er fellt ákvæðið um „aðrar fasteignir“ en hús. Virðist ekki að svo stöddu þörf á, að 
ákvæði laganna nái til þeirra. Hinsvegar er í 10. gr. frumv. heimild til að vikka gild- 
issvið laganna svo, að aðrar fasteignir falli og undir þau.

Ákvæðið i 2. inálslið 1. gr. er nýtt, sett inn til þess að bæta úr ósveigjanleik 
ákvæðisins eftir 7. gr. Hugsanlegt er t. d., að m aður hafi leigt venzlamanni sínum 
húsnæði sérstaklega ódýrt eða húsnæði sé komið í rnjög lága leigu vegna ófullnægj- 
andi viðhalds. Verði breyting á þessu, venzlamaður fer og óviðkomandi m aður kem- 
ur í staðinn, eða húsnæðið er sett í fullkomið stand, virðist ósanngjarnt, að leigusali 
sé bundinn við hina eldri leigu.

Um 2. gr.
Efni þessarar greinar er samhljóða ákvæði í 7. gr. Er til þess ætlazt, að orðið 

,,vandamenn“ sé tekið í víðtækri merkingu, sé t. d. ekki bundið við þá, sem fram- 
færsluréttar njóta eða fram færsluskvldir eru gagnvart leigusala, heldur taki enn- 
fremur til náinna skvldmenna annara, fósturforeldra og fósturbarna o. s. frv.

Um 3. gr.
Þessi grein þarf ekki skýringar við, að öðru leyti en því, að rétt þótti að taka 

upp í lögin ákvæði þess efnis, að húsaleigunefnd hefði heimild til þess að kalla 
málsaðila á sinn fund og krefja þá um upplýsingar.

Um 4. gr.
Meginefni þessarar greinar er í samræmi við 7. gr. gengislaganna, en nokkru 

ýtarlegra. Rétt þótti að halda því ákvæði, að samþvkkja skuli nýja leigumála. Að



vísu hefir orðið inisbrestur á því, að allir nýir samningar komi tii samþykktar. 
En í ákvæðinu er aðhald fyrir leigusala í því efni, að hækka ekki leigu, þar sem þeir 
eiga það á hættu að verða krafðir um samningana og látnir sæta ábyrgð, ef þeir 
hafa gerzt brotlegir við hækkunarákvæðið.

Um 5. gr.
Samsvarandi ákvæði er ekki í 7. gr. gengislaganna. En rétt þótti að setja í lögin 

ákvæði, er gengi í þessa átt. Vafamál er hinsvegar, hversu viðtæk heimildin til þess 
að fá húsnæðið metið undir þessum kringumstæðum á að vera. Húsaleigunefndinni 
í Reykjavík hafa borizt m argar beiðnir um mat á leigu eftir húsnæði, þar sem leig- 
an er byggð á samningum eldri en ákvæði 7. gr. gengislaganna, eða leigan hefir ekki 
verið hækkuð frá því, sem hún áður var, eftir gildistöku þeirra, og hefir oftast verið 
byggt á því, að húsnæðinu sé að einhverju leyti ábótavant. Virðist því mest ástæða 
til og rétt að einskorða heimildina til mats á húsaleigu og lækkunar á henni við 
það, að svo sé ástatt um húsnæðið, eins og gert er í þessari grein.

Um 6.—10. gr.
Þessar greinar þurfa vart skýringar við.


